
Vande Bharatavarsham

વન્દે ભારતવર્ષમ્

ગાયતિ નિરતં નિખિલો લોકઃ પ્રીત્યા યસ્યોત્કર્ષમ્ । વન્દે૦
પ્રાલેયાચલ-મુકુટ - મણ્ડિતં કશ્મીરાઞ્ચિત - ભાલમ્,
નિર્જરતટિની-મિહિરકન્યકા-વિલસિતચલગલમાલમ્,
ક્ષીણકલ્મષં વિન્ધ્યમધ્યમં સન્ધ્યેઽલઙ્કરુતોઽલમ્,
રણરણકૈર્યચ્ચરણમર્ણવઃ ક્ષાલયતે સુવિશાલમ્,
લોકાલોક - પ્રહરિ - રાજિતં વૈરિભ્યો દુર્દ્ધર્ષમ્ । વન્દે૦
આદિસભ્યતાસ્રોતઃ સતતં સત્યાઽહિંસા   - યુક્તં,
માનવતા - નિર્માતૃ નિર્મલં સામગાન - સંસક્તમ્,
ભાષા - વર્ણ - વિચારાણામપિ યત્રાસ્તે વૈચિત્ર્યં,
સમતા-સમરસતા - વિવેકિતા -ખ્યાતં યત્પાવિત્ર્યમ્,
નિન્દં નિરામયં નિર્ભયં વિરલં વીતામર્ષમ્ । વન્દે૦
નન્દનવનનવસુમૈઃ સુરભિતં સસ્યં યસ્ય યશસ્યં,
વિહગાનાં કલરુતં વસન્તે મદયતિ મનઃ પ્રશસ્યમ્,
પૂર્વપશ્ચિમાલિઙ્ગિતમુત્તરદક્ષિણદેશ  - નમસ્યં,
દશસુ દિક્ષુ ભાસ્વરતરરૂપં વન્દ્યં વિશ્વવયસ્યમ્,
સ્વર્ણસૂત્રવદ્ ગ્રથિતં ભૂમૌ વિતરતુ જગતે હર્ષમ્ । વન્દે૦
વન્દે ભારતવર્ષમ્ ।

-શ્રી શાસ્ત્રિરુદ્રદેવત્રિપાઠિનામ, “માલવમયૂર”

